
Siunnersuut uunga Suliffissarsiortunut ikiorsiissutit pillugit Inatsisartut inatsisaannik 

allannguineq pillugu Inatsisartut inatsisaat  

(Qaqugukkulluunniit tamanut ammasumik suliffinnut nittartakkami il.il. 

suliffissarsiortutut nalunaarsortinneq) 

Isumaginninnermut, Ilaqutariinnut, Sulisoqarnermut Nunamullu Namminermut 

Naalakkersuisoq 

 

pillugu 

 

Ilaqutariinnermut Peqqissutsimullu Ataatsimiititaliap 

 

siunnersuutit aappassaaneerneqarnerannut 

 

ISUMALIUTISSIISSUTAA 

 

 

 

 

Ataatsimiititaliaq suliarinninnermini uku ilaasortarai: 

 

Inatsisartunut ilaasortaq Mala Høy Kúko, siulittaasoq 

Inatsisartunut ilaasortaq Bjørk Lange Olsen, siulittaasup tullia 

Inatsisartunut ilaasortaq Doris J Jensen  

Inatsisartunut ilaasortaq Dines Mikaelsen 

Inatsisartunut ilaasortaq Mikivsuk Thomassen 

Inatsisartunut ilaasortaq Eqaluk Høegh 

Inatsisartunut ilaasortaq Knud Mathiassen 

 

 

UKA2023-imi septemberip 28-ani 2023-imi siullermeerinerup kingorna siunnersuut 

ataatsimiititaliap misissorpaa. 

 

Siunnersuutip imarisaa siunertaalu 

Siunnersuutigineqartoq suliffissarsiortunut ikiorsiissutit ulloq 1. januar 2024-imi 

atuutilersinneqartussaq pillugu Inatsisartut inatsisaata akuerineqartup ilusiligaaneranut 

iluarsiissutaavoq. Suliffissarsiortunut nalunaarsuinermi atorneqartussap qarasaasiakkut 

aqutsissutip annertunerusumik nassuiarneqarnissaata qulakkeerneqarnissaa siunertaavoq, 

taamaaliornikkut suliffissarsiortunik qarasaasiakkut nalunaarsuinerup nittartakkami allami 

ingerlanneqalissagaluarpat Inatsisartut inatsisaannik allannguinissaq pisariaarutsinneqassaaq.  

Siunnersuutip Inatsisartunit siullermeerneqarnera  

Siunnersuut ataatsimut isigalugu Inatsisartunit tigulluarneqarpoq, partiimit ataatsimit 

siunnersuut itigartinneqassasoq innersuussutigineqarnera eqqaassanngikkaanni.  

 

Inuusuttut amerlanerusut sulilernissaasa qanoq qulakkeerneqarnissaa annertuumik 

pingaartillugu oqallinneq ingerlanneqarpoq.  

 

Tusarniaanermi akissutigineqartut  

Inatsisissatut siunnersuut tusarniaanermi attuumassuteqartunut nassiunneqarpoq, tamanullu 

tusarniutigineqarluni piffissami 22. martsimiit 5. april 2023-p tungaanut. Tusarniaanermut 

piffissaq atorneqartoq sivikippoq, inatsisissatulli siunnersuutip pisariinnera ilusiligaaneralu 

eqqarsaatigalugit naammattutut isumaqarfigineqarluni.  

 

Tusarniaanermi akissutigineqartut inatsisissatut siunnersuummut kakkiunneqanngillat ilusiviali 

nassuiaammi issuarneqarluni. 

 

Ataatsimiititaliap siunnersuummik suliarinninnera   

Inatsisartut inatsisaata atuutilersinneqannginnerani inatsisip sapinngisamik atorluarneqarnissaa 

qulakkeerniarneqarsimammat pitsaasutut ataatsimiititaliamit isumaqarfigineqarpoq. 

Siunnersuutikkut siunissami allaffissornerujussuaq pisariaqanngitsoq pinngitsoortinneqassaaq, 

suliffissarsiortummi qarasaasiatigut nalunaarsorneqartalernissaat tunngavissinneqassammat,  

nittartagaq nalunaarsuinermi atorneqartussatut innersuussaq apeqqutaatinnagu 

ingerlanneqalissammat. Tamatuma saniatigut siunnersuutigineqartoq naapertorlugu aqqutit 

suut atorlugit nalunaarsuisoqartarnera innuttaasumit nalornissutigineqannginnissaa 

qulakkeerneqassaaq.  

 

Siunnersuutit aningaasatigut kingunerisassai 

Siunnersuutip piviusunngortinneqarnissaanut aningaasaqarnikkut kingunerisassat 

siunnersuummut nalinginnaasumik oqaaseqaammi allaaserineqarput. Tamatumunnga 

oqaaseqaatissaqartoqanngilaq.  

 

Ataatsimiititaliap inassuteqaatai  

• Ataatsimiititaliap isumaqatigiittup siunnersuutigineqartoq akuerineqassasoq 

inassutigaa  

Taamatut oqaaseqarluni isumaliutissiissummilu allassimasutut paasinnilluni matumuuna 

siunnersuut ataatsimiititaliap aappassaaniigassanngortippaa. 

 

 

 

 

 

 

 

 

 

Mala Høy Kúko 

 Siulittaasoq 

 

 

 

 

 

 

 

 

Bjørk Lange Olsen 

Siulittaasup tullia 

 

 

Doris J. Jensen 

 

   

 

 

 

 

 

Dines Mikaelsen  

 

Eqaluk Høegh 

 

 

 

 

Mikivsuk Thomassen 

 

 

 

 

 

 

Knud Mathiassen 

 

 

 

 
 
 
 
 
 
 
 
 
 
 
 
 
 
 
 
 

 


